
A.L. 114 tal-2020

ATT DWAR IS-SAĦĦA PUBBLIKA
(KAP. 465)

Ordni tal-2020 li jemenda l-Ordni dwar l-Għeluq ta’ Stazzjonijiet 
ta’ Testijiet biex Jiċċertifikaw li Vetturi bil-Mutur huma Tajba 

għat-Triq (Emenda Nru 2)

BIS-SAĦĦA tas-setgħat mogħtija bl-artikolu 27(ċ) tal-Att dwar
is-Saħħa Pubblika, is-Suprintendent tas-Saħħa Pubblika għamlet dan l-
ordni li ġej:- 

Titolu u bidu 
fis-seħħ.

L.S. 465. 25.

1. (1) It-titolu ta’ dan l-ordni huwa l-Ordni tal-2020 li
jemenda l-Ordni dwar l-Għeluq ta’ Stazzjonijiet ta’ Testijiet biex
Jiċċertifikaw li Vetturi bil-Mutur huma Tajba għat-Triq (Emenda Nru
2) u dan l-ordni għandu jinqara u jinftiehem ħaġa waħda mal-Ordni
dwar l-Għeluq ta’ Stazzjonijiet ta’ Testijiet biex Jiċċertifikaw li Vetturi
bil-Mutur huma Tajba għat-Triq, hawn iżjed ’il quddiem imsejjaħ "l-
ordni prinċipali".

(2) Dan l-ordni għandu jidħol fis-seħħ fl-1 ta’ April, 2020.

Jemenda l-
artikolu 2 tal-
ordni prinċipali.

2. L-artikolu 2 tal-ordni prinċipali għandu jiġi emendat kif
ġej:

(a) il-kliem "bit-triq tal-merkanzija." għandhom jiġu
sostitwiti bil-kliem "bit-triq tal-merkanzija:"; u 

(b) minnufih wara għandu jiżdied il-proviso ġdid li ġej:

"Iżda wkoll l-istazzjonijiet awtorizzati biex
jagħmlu testijiet biex jiċċertifikaw li vetturi bil-mutur huma
tajba għat-triq jistgħu jibqgħu miftuħin biss għall-iskop li
jagħmlu testijiet fuq is-segwenti:

(a) vetturi bil-mutur użati importati f’Malta u
li jkunu għadhom ma ġewx reġistrati għall-ewwel
darba mal-Awtorità għat-Trasport f’Malta; 

L.S. 368. 02.

(b) vetturi bil-mutur li jkunu ġew garaxxjati
skont id-dispożizzjonijiet tar-Regolamenti dwar ir-
Reġistrazzjoni u l-Liċenzjar ta’ Vetturi bil-Mutur
qabel l-20 ta’ Marzu, 2020 u s-sidien ta’ dawk il-
vetturi jkunu jridu li jerġgħu jinħarġu pjanċi ta’
reġistrazzjoni u jitħallsu l-liċenzji sabiex dawk il-

vetturi jkunu jistgħu jerġgħu jintużaw fit-triq; 

(ċ) vetturi bil-mutur illi l-liċenzja għaċ-
ċirkolazzjoni tagħhom skadiet qabel l-20 ta’ Marzu,
2020, iżda ma kinitx ġiet imġedda u li jeħtieġu l-ħruġ
ta’ ċertifikat li jiċċertifika illi dik il-vettura hija tajba
għat-triq sabiex ikunu jistgħu jiġġeddulhom il-
liċenzji tagħhom; u 

(d) vetturi bil-mutur li jkunu jeħtieġu l-ħruġ
ta’ ċertifikat li jiċċertifika illi dik il-vettura hija tajba
għat-triq biex tkun tista’ tiġi trasferita lil terzi.". 

